
THUHMA 

COVID19 hri leng a darh zel loh nana inven a ngaih avangin 
zitirtu, nu leh pa leh zirlaite pawh in lamah awmin school-te pawh 
khar a lo ngai ta a. Hemi avang hian kum 2020 – 2021 academic 
session pawh school-a lehkha zirna hun kan nei tlem ta hle mai. 
SCERT Mizoram chuan  naupangten tih tur an neih a tul tih hriain 
school kal thei lo mahse in lama nuam ti taka an zirlai an 
chhunzawm zel theih nan kawng hrang hranga hma lain television 
leh media hrang hrang hmangin zir tur a chhawp chhuak reng a, 
zirlaiten an zirna in lamah pawh an chhunzawm zel theih nan 
Alternative Academic Calendar te a siam a. 

Hri lengin kian lam a pan mai loh avangin school-a lehkha zir 
theih hun chhung tur a tlem tial tial a, syllabus pawh hun awm zat 
tur azira siam rem a lo ngai ta a. Chuvangin, SCERT Mizoram chuan 
Middle school zirlaiten an zir thiam ngei ngei tur (Learning 
Outcome) en chungin an zirlai atanga he Bridge Course hi Middle
School tan buatsaih a ni. 

He Bridge Course hian a tum chu zirlaiten an zir tur syllabus 
pumpui zir hman lo mahse, an hriatthiam ngei ngei tur (core 
components) zirtir an nih dawn avangin heng zirlaite hi thahnem 
ngai taka zirpui turin zirtirtu leh nu leh pa zawng zawng ka ngen a 
ni.

Aizawl      (LALDAWNGLIANI CHAWNGTHU) 
21st January, 2021          Director 

SCERT, Mizoram 

